
				ఈ పుట అచ్చుదిద్దబడ్డది



నిన్నెట్లా మరిసిపోతిమో





కాటమయ్య అంశన పుట్టి......

గౌతముని అడుగులో నడిసి..........

దలిత బహుజన రాజ్యాన్ని

తొలుతన పసిగట్టిన రాజువు

పాపన్నా... సర్వాయి పాపన్నా..


నిన్నెట్లా మరిసి పోతిమో.... ఇన్నాళ్ళు

నిన్నెట్లా ఇడిసీ ఉంటీమో..... ఇన్నేళ్ళు


కన్నతల్లికి దండం బెట్టి

బహుజనులను ఏకంజేసి

ఎల్లమ్మను నిండుగ కొలిసి

మదినిండా పండుగ జేసీ

విప్లవజ్యోతులు రాజేసి దారి జూపినా దండివి నువ్వు

పాపన్న సర్వాయి పాపన్నా                                   ॥నిన్నెట్లా॥


వీరత్వం జూడగ పులులూ

నీ కోసం ఎదురు సూసెగా

బొమ్మలల్లే కుందేలు పిల్లలు

నినుజూసి గంతులేసెను

పాలుదాగు పసిపోరలు నీ అడుగుల సవ్వడి గనెను

పాపన్న సర్వాయి పాపన్నా                               
॥నిన్నెట్లా॥

